
Ingliz tili fani o’qituvchisi 

 

Annotatsiya: Ushbu maqolada ingliz tilini o‘rganishda o‘qish, tinglash, yozish 

va gapirishning afzalliklari, shuningdek o’quvchilarning kognitiv faolligini 

rivojlantiradi, chet tilini o‘rganishga qiziqish uyg‘otadi va kommunikativ 

kompetensiyani shakllantiradi ko‘rib chiqildi.  

Аннотация: В данной статье были рассмотрены преимущества чтения, 

аудирования, письма и говорения при изучении иностранных языков, а также 

то, что они развивают познавательную активность учащихся, вызывают 

интерес к изучению иностранного языка и формируют коммуникативную 

компетенцию.  

O’tgan asrning 70-yillarida O’zbekistonda chet tillar o’qitishda jiddiy 

o’zgarishlar yuz berdi.Bu yilda o’zbek maktablari uchun orginal darsliklar 

mazmunini takomillashtirish bo’yicha ish olib borildi. O’tgan asrda chet tilarini 

o’rgatishda gramatik, talaffuz va ongli qiyoslash metodikasidan foydalanilgan bo’lsa 

hozirgi texnika rivojlanib borayotgan zamonda chet tillarini o’rganish ham ilgarilab 

boryapti, ya’ni yangi innovatsion texnologiyalardan foydalanish izchil yo’lga 

qo’yilgan. Bugungi tezkor rivojlanayotgan zamonda ilm-fan, texnika ham shiddat 

bilan o’sib bormoqda. Har bir sohada taraqqiyot ilgari qadam tashlamoqda. Xususan, 

ilm-fanda ham katta o’zgarishlar, sezilarli yutuqlarga erishilmoqda. Har bir fanni 

yangi innovatsion pedagogik texnlogiyalardan foydalanib talabalarga yetkazib berish 

bugungi kundagi ta’limning asosiy talablaridan biri hisoblanadi. O’zbekiston 

Respublikasining birinchi Prezidenti Islom Abdug’aniyevich Karimovning 2012-yil 

13- dekabrdagi PQ1875 –sonly qarori qabul qilingandan so’ng mamlakatimizda chet 

tillarini o’qitishga, o’rganishga bo’lgan e’tibor yanada kuchaydi. Prezidentimizning 

2017 yil 7 fevraldagi " Oʻzbekiston Respublikasini yanada rivojlantirish bo'yicha 

Harakatlar strategiyasi toʻgʻrisida" gi farmonida ham ta'lim va ilm fan sohalarini 

rivojlantirish borasida ham alohida urg'u beriladi. Hujjatda ta'lim muassasalarining 

moddiy - texnik bazasini mustahkamlash, yangi ta'lim muassasalarini qurish, 

ta'mirlash va kapital ta'mirlash barobarida ularni zamonaviy oʻquv va laboratoriya 

jihozlari, kompyuter texnikasi va oʻquv - metodik qoʻllanmalar bilan ta'minlash 

nazarda tutilgan. Ushbu fikrlarning mantiqiy davomi sifatida 2012 yil 10 dekabrda 

qabul qilingan “Chet tillarini” o’rgatish tizimini yanada takomillashtirish chora 

tadbirlari to’g’risida”gi Prezident Qarori chet tillarini o’rganish imkoniyatlarini 

kengaytirdi.Innovatsion texnologiyalarni darsda qo’llash haqida so’z ketar ekan dars 

haqida tushunchaga ega bo’lishimiz kerak. 

Chet tilini o‘rganish sohasidagi jamiyatning ijtimoiy tartibi hozirgi vaqtda 

boshqa millat va madaniyat vakillariga nisbatan bag‘rikenglik, ya'ni barcha turdagi 

kompetentsiyalarga ega bo‘lgan mutaxassislarni: lingvistik, kommunikativ, 

lingvomadaniy, sotsial-madaniy va madaniyatlararo. Madaniyatlar dialogiga kirish 

qobiliyati o‘rganilayotgan til mamlakatining mentaliteti, milliy xususiyatlari, urf-

odatlari va madaniyatini bilishni nazarda tutadi. 

Ingliz tili fanini rivojlantirish uchun mamlakatimizda 1- sinfdan boshlab ingliz 

tili fani o’tilmoqda. 1-sinflar uchun o’yin shaklidagi kompyuter matereallardan 

foydalangan holatda dars o’tilsa o’quvchi uchun dars jarayoni qiziqarli va tushunarli 

bo’ladi. Inson ma’naviy kamolotga odatda, eshitish, ko’rish,va qolaversa, o’qish 

orqali erishadi. Chet tillarini o’rgatishda ham 4 bosqich eshitish (listening), 

gapirish(speaking), o’qish(reading), yozish(writing) mahoratini oshirish kerak 

bo’ladi. Bu mahoratni oshirishda esa innovatsion texnologiyalarning o’rni 

beqiyosdir. 

ESHITISH(LISTENING)-bu mahoratni rivojlantirishda innovatsion 

texnologiyalardan qanday foydalaniladi?  

Avvolo tinglab tushunish 3 boqichli faoliyat bo’lib, umumiy eshituv 

idroki,so’zlarning tovush tomonini farqlash va mohiyatni anglash orqali nutqdagi 

mazmunni idrok etadi (Jamol Jalolov,Chet tilio’qitish metodikasi 221b) Tinglash 

uchun audio matnlarni tanlashda yoki yaratishda gap ko’p.Buning uchun esa 

innovatsion texnologiyalarning ahamiyati katta.Eshitish sezgisi va analizator orqali 

axborot olishning asosiy manbalariga auditiv texnikaviy qurollardan magnitofon va 

grammafonlardan, radio, kinofilm va television ko’rsatuvlar xizmat qiladi.  

GAPIRISH(SPEAKING) da ham zamonaviy texnologiyalardan foydalanamiz 

ya’ni ijtimoiy tarmoqlardan (by talk, speaky,English speaking practice,talk 

now)nafaqat mamlakatingizdagi til o’rganuvchilar balki milliy tili ingliz yoki boshqa 

chet tili bo’lgan odamlar bilan gaplashib speaking mahoratni oshirish mumkin. Bu 

tarmoqlar orqali nafaqat speking skillni balki chat xizmati orqali writing mahoratini 

ham oshirish mumkin.Dars jarayonida esa texnologiyalardan o’yin orqali gapirish 

mahoratini oshirish mumkin. Masalan kompyuterda 1 dan 30 gacha raqamlar 

berilgan bo’lib, raqamlar ostida malum mavzuda topic yashiringanbo’ladi.Biror bir 

talaba chiqib istalgan raqamni tanlab mavzu bo’yicha o’z fikrlarini gapirib 

beradi.Mavzu tanlashda esa o’quvchilarning yoshi va bilim darajasi hisobga olingan 

bo’lishi shart.  

O’QISH(READING)-zamonaviy texnologiyalardan foydalangan holda reading 

mahoratimizni oshirish imkoniyatida video,film,multifilm va boshqa ko’rsatuvlarini 

ko’rish orqali yani videolar ostida ko’rsatiladigan yordamchi matnlardan 

foydalangan holda rivojlantirishimiz mumkin . Bazibir talabalarimizda visual 

(ko’rish orqali o’rganish)qobilyati rivojlangan bo’ladi va ular ko’rib, o’qib olish 

orqali o’rganadilar.  

YOZISH(WRITING)-mahoratida ayniqsa ijtimoiy tarmoqlarning o’rni 

beqiyos.Misol uchun, telegram yoki electron pochtalar orqali chet tilini o’rganishda 

do’stlarimiz orqali suhbatlashamiz. Email orqali xat,taklif va murojatnomalar 

yuboramiz.Bu esa writing mahoratining oshishiga yordam beradi. Internet orqali 

keladigan writing mashqlar va kitoblar ham biz uchunfoydali. Til o’rgan ishda 

innovatsion texnologiyalarning o’rni katta hisoblanadi.Nafaqat o’z yurtimizdagi 

maktab, litsey,unversitlarda o’qish uchun balki chet el bilim maskanlarida o’qish 

uchun foydali.Chet elga bormasdan ham online zamonaviy texnologiyalar orqali 

masofaviy o’qish mumkin.Ta’lim tizimi o’z oldiga erkin fikrlovchi, barkamol, yetuk 

shaxsni tarbiyalashni vazifa qilib qo’yar ekan, kelgusida biz bo’lajak o’qituvchilar 

innovatsion texnologiyalardan samarali foydalanishyo’llarini yanada mukammalroq 

ishlab chiqshimizimiz bilan o’z xissamizni qo’shishimiz mumkin.  

Xulosa qilib aytganda, hozirgi 21- asr texnologiyalar rivojlangan asrda 7 

yoshdan 70 yoshgacha til o’rganish va o’rgatishda qulay, oson va zamonaviy o’qitish 

metodlari ishlab chiqilgan va yo’lga qo’yilgan va yana ham koʻproq izlanishlar olib 

borilyapti.  

